
Suġġett: L-użu ta' kanuni akustiċi fil-konfront ta' migranti u persuni li jfittxu ażil fil-Greċja

Fil-31 ta' Mejju 2021, Associated Press irrapportat li l-pulizija Griega qiegħda tispara tiri b'ħoss li 
jtarrax minn trakk fuq il-fruntiera lejn it-Turkija. Il-pulizija Griega ħabbret li qiegħda tippjana tibgħat 
messaġġi b'deċibel għoli maħsuba biex jiskoraġġixxu lill-migranti. Dawn jiffurmaw parti minn firxa ta' 
ostakli fiżiċi u diġitali sperimentali ġodda li ġew installati u ttestjati tul il-fruntiera Griega ta' 200 km 
mat-Turkija biex iwaqqfu lin-nies milli jidħlu fl-UE mingħajr awtorizzazzjoni.

Dan l-apparat akustiku fuq distanza twila, normalment maħsub biex ixerred id-dimostranti, jagħmel 
ħoss li jtarrax sa 162 deċibel, li jixbah il-volum ta' magna jet, u jista' jikkawża problemi ta' saħħa gravi 
u saħansitra truxija.

Fit-3 ta' Ġunju 2021, il-kelliem tal-Kummissjoni, Adalbert Jahnz, esprima t-tħassib tal-Kummissjoni u 
qal li l-Kummissjoni se titlob aktar informazzjoni, filwaqt li osserva li l-"miżuri għandhom ikunu 
proporzjonati u jirrispettaw id-drittijiet fundamentali, fosthom id-drittijiet għall-ażil u l-prinċipju ta' non-
refoulement".

1. Il-Kummissjoni rċeviet informazzjoni dwar l-użu maħsub ta' tali apparat u vvalutat jekk dan se 
jwassalx għal pushbacks, b'hekk jikser id-dritt tal-UE u l-obbligi internazzjonali, u jekk huwiex 
konformi mad-drittijiet fundamentali Ewropej, fosthom id-dritt għad-dinjità?

2. Il-Kummissjoni tista' tikkonferma li l-ebda tagħmir bħal dan ma ġie ffinanzjat jew mhux se jkun 
iffinanzjat mill-fondi tal-UE?

